
	1. Կենտրոնական բանկ
	28.11.2023 թ․
թիվ 15.4-07/971-23

	Համաձայն Հայաստանի Հանրապետության վարչապետի աշխատակազմի ղեկավարի 28.11.2023 թվականի թիվ 02/11.4/41010-2023 գրության՝ հայտնում ենք, որ Հայաստանի Հանրապետության կենտրոնական բանկը «Հայաստանի Հանրապետության կառավարության 2021 թվականի փետրվարի 4-ի N 141-Ն որոշուման մեջ լրացումներ և փոփոխություններ կատարելու մասին» կառավարության որոշման նախագծի, «Հայաստանի Հանրապետության կառավարության 2014 թվականի մարտի 6-ի N 275-ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2020 թվականի մարտի 12-ի N 287-Ն և 2020 թվականի մարտի 12-ի N 284-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:
	«Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ լրացումներ և փոփոխություններ կատարելու մասին» 
Կառավարության որոշման նախագծի մասով ընդունվել է ի գիտություն։  

	2. ՀՀ ներքին գործերի նախարարություն
	29.11.2023 թ․
թիվ 43/21/143730-23

	Ի կատարումն ՀՀ վարչապետի 28․11․2023թ․ թիվ 02/11.4/41010-2023 հանձնարարականի՝ ՀՀ ներքին գործերի նախարարությունում ուսումնասիրվել են Կառավարության մի շարք որոշումներում փոփոխություններ և լրացումներ կատարելու մասին  Կառավարության որոշումների նախագծերը։
«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը՝
1․ Նախագծով նախատեսվում է զինվորական  կենսաթոշակ ստանալու իրավունք վերապահել Լեռնային Ղարաբաղից բռնի տեղահանվածներին, որոնց ՀՀ-ում տրամադրվել է ժամանակավոր պաշտպանություն և որոնք ճանաչվել են փախստական։ Այս առումով, հաշվի առնելով այն հանգամանքը, որ վերջիններս չեն հանդիսանում ՀՀ քաղաքացիներ, կարծում ենք, որ լրացուցիչ քննարկման անհրաժեշտություն ունի ՀՀ օրենսդրության շրջանակներում ՀՀ քաղաքացի չհանդիսացող անձանց զինվորական կենսաթոշակ ստանալու իրավունք վերապահելու հարցը։ Մասնավորապես, անհրաժեշտ է քննարկել այն հարցը, թե արդյոք Լեռնային Ղարաբաղում զինվորական կենսաթոշակ ստանալու հանգամանքը բավարար է ՀՀ քաղաքացի չհանդիսացող անձին Հայաստանի Հանրապետության կողմից զինվորական կենսաթոշակ վճարելու համար։
 2․ Նախագծի 3-րդ կետի վերաբերյալ հայտնում ենք, որ նախագծի 1-ին ենթակետում նշված Լեռնային Ղարաբաղի տեղեկատվական շտեմարանները դեռևս ՀՀ ներքին գործերի նախարարության տրամադրության տակ չեն։ Ուստի պահանջվող տեղեկությունների տրամադրումը հնարավոր կլինի բացառապես հիշյալ բազաները ՀՀ ներքին գործերի նախարարությանը տրամադրելուց և պահանջվող տեղեկատվության առկայության ամբողջականությունը ստուգելուց հետո։
3․ Նախագծի 4-րդ կետի վերաբերյալ հայտնում ենք, որ դրանում նշված տեղեկատվության մուտքագրումը նախագծով սահմանված ժամկետներում իրատեսական չէ, քանի որ դրա համար անհրաժեշտ են լրացուցիչ ռեսուրսներ (ինչպես ծրագրային, այնպես էլ՝ ֆինանսական և մարդկային), որի համար կպահանջվի ավելի երկար ժամանակ։ Չնայած այն հանգամանքին, որ թվայնացման գործընթացի շրջանակներում այս խնդիրը քննարկվել է նաև միջազգային գործընկերների հետ, այնուամենայնիվ, նշված բազաներն ամբողջական դարձնելու համար դեռևս կպահանջվի որոշակի ժամանակ։ 
Ներկայացված մյուս նախագծերի կապակցությամբ ՀՀ ներքին գործերի նախարարությունը իր իրավասության սահմաններում առաջարկություններ և առարկություններ չունի։
	«Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծի մասով ընդունվել է ի գիտություն։  

	1. Արդարադատության նախարարություն
	29.11.2023
/27.4/50493-2023

	«Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
	

	Նախագծի 1-ին կետի 2-րդ ենթակետի «բ» պարբերությամբ նախատեսվում է 1-ին հավելվածը լրացնել նոր կետերով, որոնցից 5.1 կետի համաձայն՝ «Լեռնային Ղարաբաղից բռնի տեղահանված անձին, ում սոցիալական կենսաթոշակի էլեկտրոնային գործը, անկախ սոցիալական կենսաթոշակ ստանալու իրավունքը Լեռնային Ղարաբաղում դադարեցված լինելու հանգամանքից, առկա է Լեռնային Ղարաբաղի կենսաթոշակային բազայում (այսուհետ՝ բռնի տեղահանված անձ), օրենքով նպաստ է նշանակվում դիմումի և Լեռնային Ղարաբաղի կենսաթոշակային բազա ներառված՝ սոցիալական կենսաթոշակի էլեկտրոնային գործի տեղեկատվության կամ փաստաթղթերի լուսապատճենների հիման վրա։ Դիմումին կից ներկայացվում է անձը հաստատող փաստաթուղթ և ըստ անհրաժեշտության՝ այլ փաստաթղթեր, եթե Լեռնային Ղարաբաղի կենսաթոշակային բազա ներառված՝ անձի սոցիալական կենսաթոշակի էլեկտրոնային գործում առկա տեղեկատվությունը կամ փաստաթղթերի լուսապատճենները բավարար չեն օրենքով նպաստ նշանակելու համար։ …»:
Վերոնշյալ կարգավորումը համարում խնդրահարույց ենք՝ պայմանավորված նրանով, որ «Պետական կենսաթոշակների մասին» օրենքում ուժը կորցրած են ճանաչվել սոցիալական կենսաթոշակին առնչվող դրույթները, հետևաբար՝ հարց է առաջանում, թե ինչպես է վերոնշյալ կարգավորումը գործելու: Միևնույն ժամանակ՝ գտնում ենք, որ անհրաժեշտ է  հիմնավորել, թե ինչով է պայմանավորված Լեռնային Ղարաբազում սոցիալական կենսաթոշակի իրավունքը դադարեցված անձանց վերոնշյալ կարգավորմամբ նպաստ տրամադրելը:

	Ընդունվել է ի գիտություն։

